
Reykjavík, 3. janúar 2022 

 

Umsögn 

Til: Borgarráðs 

Frá: Sviðsstjóra fjármála- og áhættustýringarsvið 

 

Efni: Skýrsla starfshóps um framtíðar skipulag og framkvæmd jafnréttisskimunar og 

jafnréttismats 

 

Óskað hefur verið eftir umsögn fjármála- og áhættustýringarsviðs um tillögur stýrihóps um 

kynjaða fjárhags- og stafsáætlun sem byggðar eru á skýrslu starfshóps um framtíðar skipulag 

og framkvæmd jafnréttisskimunar og jafnréttismats dags. í maí 2021.  

Tillögur stýrihópsins gera ráð fyrir eftirfarandi: 

• Að viðmiðunarfjárhæð viðauka sem undanskildir eru jafnréttisskimun sé undir 1 m.kr.  

• Að eyðublöð vegna jafnréttisskimunar verði rafvædd með það að markmiði að auðvelda 

skráningar og úrvinnslu. Gerður er fyrirvari við athugasemd þjónustu- og 

nýsköpunarsviðs um að útfærsla tillögurnar fari í gegnum skilgreint þróunar- og 

framleiðsluferli sviðsins.  

• Að bæta leiðbeiningar og auka fræðslu um jafnréttisskimun og gerð jafnréttismats. 

• Að útbúa sniðmát fyrir jafnréttismöt með það að markmiði að samræma og auðvelda 

vinnslu þeirra.  

• Að skilgreina hvaða tillögur eru undanþegnar jafnréttisskimun með undanþágulistum.  

• Að bæta eftirlit og endurgjöf með skýrari ábyrgðaskiptingu og skipulegri endurgjöf til 

starfsmanna og starfshópa sem bera ábyrgð á jafnréttisskimun/-mati.  

• Að skjalfesta með skýrari hætti ábyrgð og verkaskiptingu á sviði kynjaðrar fjárhags- og 

starfsáætlunar (KFS).  

• Að verkefnisstýra KFS flytji ótímabundið á mannréttinda- og lýðræðisskrifstofu.     

• Að bæta aðgengi gagna á innri vef Fróða um KFS.  

• Að uppfæra verklagsreglur um KFS og reglur um gerð og framkvæmd fjárhagsáætlunar 

m.t.t. áherslna kynjaðrar fjárhags- og starfsáætlunar  

• Að teikna upp og skilgreina ferli jafnréttisskimana og jafnréttismata.  

Starfshópurinn gerir ekki ráð fyrir því að tillögurnar leiði til kostnaðarauka vegna innleiðslu 

þeirra, en stýrihópurinn gerir fyrirvara á því að fari þróun og útfærsla á rafvæðingu eyðublaðs 

fyrir jafnréttisskimun fram í gegnum þróunarferli ÞON, geti það leitt til kostnaðar sem ekki 

hefur verið áætlað fyrir.  

Umsögn  

Á árinu 2021 höfðu á fyrstu 11 mánuðum ársins verið lagðir fram samtals 73 viðaukar við 

fjárhagsáætlun. Enginn þeirra var undir 1 m.kr. og aðeins þrír þeirra voru 4 m.kr. eða lægri. Að 

mati FAS mætti lágmarksfjárhæð vera 4 eða 5 m.kr. enda ljóst að um afar fá mál væri að ræða 

sem ekki yrðu jafnréttisskimuð m.v. það lágmark.  

Lýst er ánægju með hugmyndir um rafvæðingu eyðublaða fyrir jafnréttisskimun sem mun 

vafalítið bæta til muna allt utanumhald, eftirlit og úrvinnslu gagna. Mikilvægt er að leita leiða 

til að samhæfa þau með skilvirkum hætti fjárhagsáætlunar- og viðaukaferli FAS eins og líst er 

í tillögunum og tengja fjárhagsupplýsingakerfi Unit4 ERM (Agresso). 

Mikilvægt er að vel takist til við kortlagningu ferla sem snúa að verkefnum kynjaðrar fjárhags- 

og starfsáætlunar og samhæfingu þeirra inn í fjárhagsáætlunarferla borgarinnar. Til þess að ná 

árangri er afar mikilvægt að kynja- og jafnréttissjónarmið séu kortlögð snemma í 

ákvarðanatökuferlinu þegar verkefni og tillögur sviða eru á undirbúningsstigi áður en þau koma 

til ítarlegri umfjöllunar í ráðum og nefndum. Þetta á líka við um undirbúning fjárfestinga í 

innviðum og mannvirkjum svo sem torgum og öðrum rýmum fyrir almenning. Þannig er 

mikilvægt að takast á við jafnréttissjónarmið við undirbúning verkefna áður en þau eru 

samþykkt og fara í framkvæmd, svo sem þegar mannvirki eru á hönnunarstigi.  

Þá er bent sérstaklega á þá ábyrgð og verkaskiptingu sem starfshópurinn kynnir í skýrslu sinni. 

Þar kemur skýrt fram að sviðsstjórar bera ábyrgð á framkvæmd KFS á sínu sviði, sem felur 

m.ö.o. í sér ábyrgð á því að verklagsreglum KFS og áherslum hverju sinni sé fylgt eftir á 

sviðinu. Stofnaðir hafa verið starfshópar á fag- og kjarnasviðum sem hafa það hlutverk að leiða 

starfið innan sviðanna og umsjón með jafnréttisskimun og jafnréttismati, ásamt skráningu og 

samantekt kyngreindra gagna. Forsendur fyrir árangri eru að þetta gangi eftir.  

Fari tillögur um hönnun eyðublaðs og verkferla inn í þróunarumhverfi ÞON er bent á mikilvægi 

þess að kostnaðarmat tillögunnar fari fram og það kynnt stýrihópi KFS til frekari meðhöndlunar.  

 

 

Halldóra Káradóttir, 

sviðsstjóri fjármála- og áhættustýringarsviðs.  

 

  


